
Euskal Eskola Publikoan hezkuntza-komunitatearen parte-hartzean
oinarritutako gobernantza-eredu baten aldeko apustua egiten dugu.
Denon artean eraikitzen dugu nahi dugun eskola.

EHIGEren oinarrizko helburua da familien parte-hartze sustatu eta
laguntzea eskola-kontseiluetan, izan ere familien parte-hartzeak,
ikastetxeko gainontzeko kideekin batera, Euskal Eskola Publikoaren
demokrazia dakar, baita gure seme-alaben eskola-arrakasta ere.

Horregatik, Eskola-kontseiluetan parte hartzen duten gurasoen gida
praktikoaren edizio eguneratu eta hobetua prestatu dugu. Zuen ikas-
tetxean modu eraginkorrean parte hartzen lagunduko dizuelakoan
gaude, baita zuen ohiko zalantzak argitzen ere.

Susana Aribayos Gutiérrez
Presidentea

ZER DA ESKOLA-KONTSEILUA?

Hezkuntza-komunitatea osatzen duten sekto-
reen ordezkaritza eta parte-hartze organo
gorena da. Ikastetxeko bizitzan eragina duten
erabakiak hartzen dituzte bertan familiek,
irakasleek eta ikasleek.

Eskola-kontseilua eratzea nahitaezkoa da
ikastetxe publiko guztietan.

OSAERA

Eskola-kontseiluan hezkuntza-komunitatea
osatzen duten estamentuak daude ordezkatu-
ta: familiak, ikasleak, irakasleak eta zuzenda-
ritza-taldea, AZL, Udala.

Eskola-kontseilua, gutxienez, honako hauek
osatuko dute:

+ Zuzendaria, bertako presidente izango
dena.

« Ikasketaburua.

« Ikastetxeko idazkaria, idazkari arituko
dena, hitzarekin, baina botorik gabe.

+ Klaustroak hautaturiko irakasle kopuru
zehatza, partaide guztien herena baino
txikiagoa izan ez daitekeena. Gainera,
klaustroko hezkidetza-arduradunak Esko-
la-kontseiluko kide izan behar du.

+ Familiek hautaturiko guraso kopuru
zehatza. Guraso-elkarteak zuzenean eta
hauteskunde-prozesurik gabe izendatu
ahalko du pertsona ordezkari bat Esko-
la-kontseiluaren partaide izan dadin.

« Ikasleek hautaturiko ikasle kopuru zehatza
(soilik bigarren hezkuntzako ikastetxee-
tan).

* Udalaren ordezkari bat.

* Irakasleak ez diren langileen ordezkari
bat/AZL (bedela, administrari laguntzai-
lea...)

Hezkuntza bereziko unitateak/gela egonko-
rrak dituzten ikastetxeetan, Eskola-kontsei-
luak hezkuntza-arreta osagarriko langileen
ordezkari bat ere izan beharko du, betiere
ordezkaritza-ehunekoari eutsiz (adibidez,
gurasoen kopurua handituko da).

Haur eta Lehen Hezkuntzako ikastetxeetan,
familiek aukeratutako guraso kopurua Esko-
la-kontseiluko kide guztien % 50 izango da

gutxienez. Bigarren Hezkuntzako 1. mailatik
aurrera, ikasleek ordezkaritza dute, eta, beraz,
gurasoen kopurua ikasleen ordezkaritza han-
ditzen den proportzio berean jaisten da. Bi
kolektiboetako ordezkarien batura ere Esko-
la-kontseiluko kide guztien % 50 izango da
gutxienez.

Eskola-kontseilua osatzen duten irakasleen,
gurasoen eta ikasleen kopurua ikastetxearen
Antolakuntza eta Jarduera Araudian jaso
behar da. AJA dokumentu "bizia" da, eta egu-
neratu egin behar da ikastetxearen beharre-
tara egokitzeko.

"AJA dokumentu
bizia da, eta
eguneratu egin
behar da
1kastetxearen
beharretara
egokitzeko"



ESKUMENAK

Hauek dira indarrean dagoen araudiak Eskola-kontseiluari esleitzen dizkion eskumenak:*

17/2023 Legea, Euskal Autonomia
Erkidegoko Hezkuntzari buruzkoa: 3/2020 Lege Organikoa (LOMLOE):

a) Hezkuntza-proiektua eta haren aldaketak
onartzea, kideen hiru bosteneko gehiengoz.
b) Ikastetxearen urteko plana eta memoria
onartzea, eta haren garapena eta emaitzak
ebaluatzea.

c¢) Halakorik badago, programa-kontratu,
hitzarmen eta ikastetxeak entitate edo insti-
tuzioekin adostutako bestelako lankidetza-
akordioen proposamenak onartzea.

d) Hezkuntza-komunitateak parte hartzeko
arauak eta arau horien aldaketak ezartzen
dituen antolakuntza- eta funtzionamen-
du-araudia onartzea, zuzendaritzaren propo-
samenez eta ekimenez.

e) Ikastetxeko zuzendaritzak proposatuta,
ikastetxeari aplikatu beharreko progra-
ma-kontratua onartzea, halakorik badago.

f) Ikastetxearen aurrekontua onartzea eta
hura betetzeari buruzko kontuak ematea.

g) Gatazkak konpontzen esku hartzea eta,
beharrezkoa bada, hartutako hezkuntza, bitar-
tekotza- eta zuzenketa-neurriak berrikustea,
indarrean dagoen araudiarekin bat datozela
zainduz.

h) Eskola-jarduera osagarriak eta eskolaz
kanpoko jarduerak programatzeko jarraibi-
deak onartzea, eta haien garapena ebaluatzea.
i) Ikastetxearen funtzionamendu orokorraren
azterketetan eta ebaluazioetan parte hartzea,
eta eskola-errendimenduaren bilakaera eza-
gutzea.

j) Beste ikastetxe batzuekin eta inguruko enti-
tate publiko zein pribatuekin lankidetzan ari-
tzeko irizpideak onartzea.

a) V. tituluko II. kapituluan aipatzen diren
proiektuak eta arauak onartzea eta ebalua-
tzea (IHP, Kudeaketa-proiektua, AJA, Urteko
Programazio Orokorra).

b) Ikastetxearen urteko programazio orokorra
onartzea eta ebaluatzea, irakasleen klaustroak
irakaskuntzaren plangintzan eta antolaketan
dituen eskumenak alde batera utzi gabe.

¢) Zuzendaritzarako hautagaitzak eta hauta-
gaien zuzendaritza-proiektuak ezagutzea.

d) Ikastetxeko zuzendariaren hautaketan
parte hartzea.

e) Ikasleak onartzeari buruz erabakitzea.

f) Haurren eskubideak aitortzea eta babestea
sustatzen duten hezkuntza-neurriak hartzea
eta horien jarraipena egitea bultzatzea.

g) Bizimodu osasungarria, ikastetxeko biziki-
detza, emakumeen eta gizonen arteko berdin-
tasun eraginkorra, diskriminaziorik eza,
eskola-jazarpena eta genero-indarkeria pre-
benitzea eta gatazkak modu baketsuan
konpontzea bultzatuko duten neurriak eta
ekimenak proposatzea, bizitza pertsonalaren,
familiarraren eta sozialaren eremu guztietan.
h) Bizikidetzaren aurkako jokabideak eta
hezkuntza-, bitartekaritza- eta zuzenketa-neu-
rrien aplikazioa ezagutzea, eta indarrean
dagoen araudiarekin bat datozela zaintzea.

i) Eskolako instalazioen eta ekipoen kontser-
bazioa eta berrikuntza pixkanaka sustatzea.
j) Toki-administrazioekin eta beste ikastetxe,
erakunde eta organismo batzuekin hezkun-
tza eta kultura-helburuetarako lankidetzan
aritzeko jarraibideak finkatzea.

k) Ikastetxearen funtzionamendu orokorra,
eskola-errendimenduaren bilakaera eta ikas-
tetxeak parte hartzen duen barne- eta
kanpo-ebaluazioen emaitzak aztertzea eta
baloratzea.

1) Ikastetxearen funtzionamenduari eta
kudeaketaren kalitatearen hobekuntzari
buruzko proposamenak eta txostenak egitea,
bere ekimenez edo administrazio eskudunak
eskatuta, bai eta kudeaketaren kalitatearekin
lotutako beste alderdi batzuei buruzkoak ere.
m) Ikastetxearen aurrekontu-proiektua onartzea.
n) Hezkuntza-administrazioak esleitzen dion
beste edozein eginkizun.

Thttps://www.euskadi.eus/contenidos/informacion/ctros_publicos_omr/eu_def/adjuntos/ik_oog/porcentajes_minimos_participacion_OMG_e.pdf



Eskola-kontseiluak bere antolamendu- eta
funtzionamendu-arauak onartzen ditu,
baldin eta indarrean dagoen araudia urratzen
ez badute (3/2020 Lege Organikoa’, EAEko
Hezkuntzari buruzko 17/2023 Legea® eta
Sektore Publikoaren Araubide Juridikoari
buruzko 40/2015 Legea®). Arau horiek ikaste-
txeko AJAn jaso behar dira.

ESKOLA-KONTSEILUKO BATZORDEAK

Eginkizun horiek betetzeko, Eskola-kontsei-
luak hainbat batzorde era ditzake. Batzorde
horiek eta beren eginkizunak — baldin eta
araudiaren aurkakoak ez badira — ikastetxea-
ren AJAn jasoko dira.

Batzorde guztiek ordezkaritza paritarioa
izango dute, hau da, estamentu bakoitzak
Eskola-kontseiluan duen ordezkaritza har-
tuko da kontuan. Erabakiak gehiengoz har-
tuko dira, boto haztatua® erabiliz. Azkenik,
batzordeetan hartutako erabaki guztiak Esko-
la-kontseiluak berretsi beharko ditu.

Eskola-kontseiluaren nahitaezko batzorde
bakarra ekonomikoa da. Batzorde horri dago-
kio ikastetxearen kudeaketa ekonomiko-ad-
ministratiboko plana egitea eta zuzenean
kontrolatzea.

Nahiz eta EAEko Hezkuntza Legeak ez duen
aurreikusten batzorde iraunkor bat sortzea
nahitaezkoa denik, praktikan ia ikastetxe
guztiek dute bat.

Batzorde iraunkorrak eginkizun hauek izan
ditzake:
+ Eskola-kontseiluko bileren gai-zerrenda
ikastetxeko zuzendaritzari proposatzea
(nahiz eta gai-zerrenda finkatzea zuzenda-
ritzari dagokion).
* Premiazko gaiak ebaztea.
* Ikastetxeko AJAK jasotzen dituenak.

Badira beste batzorde batzuk, aginduen eta
ebazpenen bidez arautuak, eta zuen ikaste-
txearen funtzionamendu egokirako sortzea
gomendatzen dizuegu. Adibidez:

Zhttps://www.boe.es/boe/dias/2020/12/30/pdfs/BOE-A-2020-17264.pdf
3https://www.euskadi.eus/bopv2/datos/2024/01/2400037e.pdf

“https://www.boe.es/boe_euskera/dias/2015/10/02/pdfs/BOE-A-2015-10566-E.pdf

Jantoki-batzordea
Ikastetxe publikoetako eskola-jantokiak
arautzen dituen 2024ko irailaren 9ko Agin-
duak® arautzen du, eta honako hauek osatuko
dute:
- Ikastetxeko zuzendaria (jantoki parteka-
tua bada, bi ikastetxeetako zuzendaritzek
hartuko dute parte).
« Jantokiko arduraduna.
« Jantokia erabiltzen duten ikasleen
kopurua (DBHKo lehen ziklotik aurrera) eta
Eskola-kontseiluak erabakitzen dituen
ikasleen gurasoena.

Hauek dira bere eginkizunak:
+ Jantokiaren aurrekontua egitea.
* Eskola-kontseiluari kontuak ematea.
« Jantokiko arduradunari jantokiko funtsak
administratzen laguntzea.
+ Eskola-kontseiluari menuak proposatzea,
ikasleen premia dietetikoen arabera.
* Ikasleek parte-hartzeko programak pro-
posatzea: osasunerako hezkuntza, gizar-
te-ohiturak eta astialdia hartzea.
* Helburuen betetze-mailaren jarraipena
egitea.
+ Jantoki-zerbitzua ebaluatzea eta Esko-
la-kontseiluari hobekuntzak proposatzea.
* Bileren akta egitea.
* Zerbitzua behar bezala garatzeko beha-
rrezkoa den beste edozein eginkizun, bai
eta indarrean dagoen araudiak agintzen
dizkionak ere.

Material didaktikoen eta curriculuma gara-
tzeko baliabideen ikastetxeko batzordea
Batzorde hori Hezkuntza Sailak ikasturte
bakoitzaren amaieran argitaratzen duen ma-
terial didaktikoei eta garapen-baliabideei”
laguntzeko programari buruzko ebazpenek
arautzen dute. Honako hauek osatuko dute:
+ Eskola-kontseiluko presidentea edo hori
eskuordetzen duen beste edozein pertsona.
« Ikastetxeko idazkaria; batzordeko idazka-
ri-lanak beteko ditu.
+ Ikasleen gurasoen bi ordezkari. Horietako
batek Eskola-kontseiluko kidea izan behar
du, eta organo horrek proposatuta aukeratu
behar da. Aldiz, bestea ikasleen guraso-
elkarteak proposatuta aukeratu behar da.

SBozketa-sistema honen bidez, botoa ematen duen pertsonak ordezkatzen duen kolektiboko kide adina boto ordezkatzen ditu.

Shttps://www.euskadi.eus/web01-bopv/eu/bopv2/datos/2024/09/2404349¢.pdf

https://www.euskadi.eus/contenidos/informacion/cee_apoyo_materiales_didactic/eu_def/adjuntos/liburu_solidarioa_ebazpena_24_25_eu.pdf



* Lehen Hezkuntzako ziklo-koordinatzai-
leak eta Bigarren Hezkuntzakoa ere.

Hauek dira batzordearen funtzioak:
+ Eskola-kontseiluari bidaltzea Pedagogia
Koordinaziorako Batzordeak egindako pro-
posamena ikastetxeak maila bakoitzean
erabiliko dituen eta agindu honen xede
diren material didaktikoekin eta curriculu-
ma garatzeko baliabideekin.
+ Agindu honen xede diren material didak-
tikoak eta curriculuma garatzeko baliabi-
deak eskuratzeko prozedura eta lekuak
proposatzea. Guraso-elkarteak hala eska-
tzen badu, Batzordeak horren esku utz
dezake aipatutako prozeduraz arduratzea.
+ Familiei emango zaien material didakti-
koen eta curriculuma garatzeko baliabi-
deen zerrenda gainbegiratzea.
+ Materialak eta baliabideak erabiltzeaga-
tik familiek egin ditzaketen ekarpenen
harira indarreko legerian ezarritakoa bete-
tzen dela kontrolatzea.
+ Uko egite indibidualak jasotzea.
* Programaren helburuak betetzea, ebalua-
tzea eta Eskola-kontseiluari hobekuntzak
proposatzea.
* Programaren materialak zein baliabideak
babesteko, zaintzeko, erregistratzeko, iden-
tifikatzeko eta urtero berrikusteko prozedu-
ra zehaztea.
« Ez badira materialak zein baliabideak
itzultzen, edo ezin badira berrerabili, ikas-
leak ez dituelako behar bezala zaindu,
haiek ordaintzeko eskatuko zaio arduradu-
nari. Hori egiteko prozedura ikastetxeko
antolamendu- eta funtzionamendu-arau-
dian jasoko da.
* Proposatu Eskola-kontseiluari, ikastetxe-
ko antolamendu eta funtzionamendu arau-
dian jaso dezan, zein neurri hartuko diren
arduradunak eskatu zaion dirua ezarritako
epean ordaintzen ez badu, hau da, mate-
rialak eta baliabideak itzultzen ez badira
edo, itzuli arren, ezin badira berrerabili,
ikasleak ez dituelako behar bezala zaindu.
‘Indarreko legeria betez eta Programa
garatzeko, Eskola-kontseiluak agintzen
dion beste edozein funtzio

Ikastetxearen Urteko Planaren (IUP) jarrai-
pen-batzordea

Batzorde hori ikasturte hasierako ebazpene-
tan jasota dago® . IUPren jarraipena ahalik
eta parte-hartze handienarekin egiteko,
hezkuntza-komunitateko estamentuek osatu-
tako batzorde bat sor daiteke, eta Esko-
la-kontseiluari ikasturtearen erdialdean
gutxienez behin eman dakioke horren berri.

Ikastetxearen Urteko Planean jasota egon
behar da gutxienez:
* [rakaskuntza-jardueren programa
+ Jarduera osagarrien eta eskolaz
kanpokoen programa
+ Urteko kudeaketa-programa
+ [UPren garapenaren eta ikastetxearen
funtzionamenduaren jarraipena

Bizikidetza batzordea

Komenigarria da batzorde hori sortzea,
hezkuntza-sektoreetako ordezkariek eta ikas-
tetxeko Bizikidetza Behatokiko kideek eta
berdintasuneko eta hezkidetzako arduradu-
nak osatua. Batzorde honen esku utz daiteke
Ikasleen Eskubideei eta Betebeharrei buruzko
201/2008 Dekretuaren ondoriozko jokabi-
de-prozedura zuzentzaileei buruz Esko-
la-kontseiluari egindako erreklamazioak
berrikusteko zeregina®. Kasu horretan, horri
buruz erabakiko dutenek Eskola-kontseiluko
kide izan behar dute, eta erabakiak gehiengoz
hartu behar dituzte, boto haztatuaren sistema
erabiliz.

Gainera, horrelako beste batzorde batzuk sor
daitezke (gogoratu AJAn jasota eta araututa
egon behar dutela):

+ Euskara Batzordea.

+ Hezkidetza-batzordea.

+ Eskolaz kanpoko jardueren eta jarduera

osagarrien batzordea.

+ Azpiegituren batzordea.

* Eskola-ingurune seguruen eta hezkide-

tza-patioen batzordea.

Shttps://www.euskadi.eus/contenidos/informacion/ctros_ee_organizacion_curso_pb/eu_def/adjuntos/2024-2025/ikasturteko_hasiera_24_25_Haur_Lehen.pdf
https://www.euskadi.eus/contenidos/informacion/ctros_ee_organizacion_curso_pb/eu_def/adjuntos/2024-2025/ikasturteko_hasiera_24_25-Bigarren_ikastetxeak.pdf
https://www.euskadi.eus/bopv2/datos/2008/12/0806986a.pdf 7



ZERGATIK DA GARRANTZITSUA ESKOLA-
KONTSEILUAN PARTE HARTZEA

Gure seme-alaben ikastetxeko Eskola-kon-
tseiluan parte hartuz, horrelako gai garran-

tzitsuak ezagutu, horiei buruzko iritzia eman

eta ekarpenak egin ditzakegqu:

* Gure eskolaren hezkuntza-jarduera: esko-

lako jarduerak, osagarriak eta eskolaz
kanpokoak.

« Ebaluazioen emaitzak, barnekoak zein
kanpokoak, eta emaitzak hobetzeko
planak.

S/
Y

d.

* Hezkuntza Departamentuak proposatzen
dituen proiektuak.

* Gailu digitalen erabilera arautzea.

* Hobekuntza-obrak sustatzea eta horien
jarraipena egitea (sukaldea, patioa estal-
tzea...).

« Eskolako ordutegia eta equtegia finkatzea.
« Zuzendaritzak ezarritako faltak eta neurri
zuzentzaileak berrikustea.

+ Jantokia kontrolatzea eta hobetzea.

+ Familientzat interesgarriak diren eztabai-
da-gaiak proposatzea.

N -

“Eskola-kontseilluko
v batzorde guztiek
ordezkaritza

D  paritarioa 1zango

dute eta botoa
haztatua 1izango da”

FUNTZIONAMENDUA

Deialdiak

Eskola-kontseiluak ohiko edo ezohiko bilerak
egingo ditu. Bilerak kide guztiei bertaratzeko
aukera ematen dien egunean eta ordutegian
egingo dira. [kastetxeko zuzendariak egingo ditu
deialdiak, bai ohiko bilkurakoak, bai ezohiko
bilkurakoak, edo, kideen herenak hala eskatzen
badu, gutxienez 48 ordu lehenago, betiere
parte-hartzaile guztien ezagutza eta bertaratzea
bermatzen bada.

Eskola Kontseiluak bere AJAn ezarriko ditu
bilkurak deitzeko epeak. Araudiak gutxienez 48
ordu ezartzen baditu ere, komeni da denbora
gehiago izatea aurkeztutako dokumentazioa
aztertzeko eta behar bezala eztabaidatzeko.
Horrela, epe laburragoa (48 ordu) ezar dezakegu
ezohiko saioetarako, eta luzeagoa (astebete) saio
arruntetarako.

Zuzendaritzari dagokio ohiko eta ezohiko bilkure-
tarako deialdiak erabakitzea, bai eta gai-zerrenda
finkatzea ere, gainerako kideen eskaerak kontuan
hartuta, baldin eta behar besteko aurrerapenare-
kin egin badira.*®

Eskola-kontseilu berezi baten deialdia eskatu
nahi baduzue, presidenteari (zuzendariari) idatziz
egitea gomendatzen dizuegu, gutxienez Esko-
la-kontseiluko kideen herenak sinatuta, AJA
ereduak ezartzen duen bezala.

Zuzendariak Eskola-kontseiluko parte-hartzaileei
bidaliko dizkie deialdiak, bileraren gai-zerrenda-
rekin eta eztabaidatuko den dokumentazioarekin
batera, eta, hala badagokio, gai-zerrendako gaien
onarpena ere bai. Prozedura hori ez betetzeak
erabakien aurkaratzea ekar dezake, eta, beraz,
deuseztasuna.*

Saioak

Quorum-a izateko, beharrezkoa da presidentea,
idazkaria edo haren ordezkoak eta Eskola-kon-
tseiluko kideen erdiak bertan egotea.

Saioak aurrez aurrekoak izatea gomendatzen
badugu ere, administrazio-prozedurak aukera
ematen du saioak urrutitik (online) egiteko, betiere

LOhttps://www.boe.es/boe_euskera/dias/2015/10/02/pdfs/BOE-A-2015-10566-E.pdf
https://www.boe.es/boe_euskera/dias/2015/10/02/pdfs/BOE-A-2015-10566-E.pdf
L2https://www.boe.es/boe_euskera/dias/2015/10/02/pdfs/BOE-A-2015-10566-E.pdf
L3https://www.euskadi.eus/web01-bopv/eu/bopv2/datos/2024/01/2400037e.pdf

parte-hartzaileen identitatea, adierazpenen
edukia, noiz gertatzen diren eta haien arteko
komunikazioa ziurtatzen bada.*?

Ohiko bilkura

Ohiko bilkura ikasturtean zehar nahitaez eta
gutxienez bitan egingo da, Ikastetxeko Urteko
Plana eta hurrengo ikasturteko egutegia onartze-
ko. Dena dela, ikastetxean hartu beharreko eraba-
ki askok Eskola-kontseiluaren onespena behar
duela kontuan harturik, gutxienez, behin bildu
behar luke ikasturteko hiruhileko bakoitzeko.
Nolanahi ere, AJAk arautu behar ditu Eskola
Kontseilua bilduko den aldiak.

Bilkura berezia edo ezohikoa

Eskola-kontseilua ezohiko bilkuran bilduko da
premiazko gairen bat dagoenean. Kasu horretan,
gai-zerrendan presako gaiak bakarrik sartuko
dira.

Eskola-kontseiluan pertsona gonbidatuek parte
har dezakete, hezkuntza-komunitatekoak ez dire-
nek eta kanpoko laguntzaile gisa jardun dezake-
tenek, gai-zerrendako gai jakin batean esku har-
tzeko. Bilkuran parte hartu izana bilkuraren
aktan jaso beharko da.

Bozketak

Eskola-kontseiluak gehiengo soilez lortuko ditu
akordioak, hau da, bozkatzean bertan dauden
pertsonetatik gehienek bozkaturiko aukera.

Badira salbuespen batzuk:

« Ikastetxearen Hezkuntza Proiektua eta haren
aldaketak Eskola-kontseilua osatzen duten
kideen hiru bosteneko gehiengoz onartu behar
da.*3

+ Urteko Plana eta AJA eta haren aldaketak
gehiengo osoz onartu behar dira. Hau da, Esko-
la-kontseilua osatzen duten kide guztien erdia
gehi bat, gutxienez.

+ Hedatze proiektua gehiengo osoz onartu
behar da.**

* Ordutegia aldatzen bada (prestakuntzaren
kasuan izan ezik), proposamena irakasleekin,
ikasleekin eta ikastetxeko gurasoekin kontsul-
tatu beharko da, eta sektore horietako bakoi-
tzean onartu beharko da, emandako botoen

L4https://www.euskadi.eus/contenidos/informacion/hedatze_proiektuak/eu_def/adjuntos/HEDATZE _deialdia_publikoak_2024-2026.pdf

2/3ko gehiengo kualifikatuarekin eta gutxienez
erroldaren % 50eko parte-hartzearekin. Propo-
samena ikastetxeko Eskola-kontseiluaren
gehiengo osoz onartu beharko da, eta hurrengo
ikasturteko matrikulazio-aldia baino lehen
onartu beharko da.*’

Presidentearen botoa erabakigarria izango da
berdinketa kasuan.

Bakarrik gai-zerrendan ageri diren puntuak ezta-
baida eta ados daitezke, Eskola-kontseilua osa-
tzen duten kide guztiak bertaratu direnean eta
gehiengoak gai bat presakoa dela erabaki due-
nean salbu.

Argi ikusten ez dugun edo legezkotasunarekin
bat ez datorren zerbait proposatzen bada bozketa-
ra, gogoratu aurkako botoek edo abstentzioek,
aktan jasota badaude, kasuan kasu sor daitezkeen
erantzukizunetatik salbuesten gaituztela.*®

Eskola-kontseiluan ez dago botoa ordezkatzerik

Boto partikularra:

Gehiengoaren erabakiarekin bat ez datozen
kideek boto partikularra eman ahal izango dute
idatziz, bai eta botoaren esanahia eta arrazoiak
adierazi ere. 48 orduko epea dugu Eskola-kontsei-
luko Idazkaritzari emateko eta aktan hitzez hitz
jasotzeko. Epe hori luza dezakegu, betiere ikaste-
txeko AJAn jasotzen badugu.

Aktak

Eskola-kontseiluaren idazkaria izango da saio
bakoitzeko akta jasotzeko arduraduna. Akta
horretan bertaraturikoen zerrenda (izen-deiture-
kin), Eskola-kontseiluan duten kargua eta bilera
egin den lekua eta unea (urtea, hilabetea, equna
eta ordua) azalduko dira.

Eztabaidako puntu nagusiak, bozketen emaitza
eta bozketak egiteko modua (publikoki ala sekre-
tuki, txartel bidez ala eskua altxatuta) ere ager-
tuko dira aktan. Azkenik, garrantzitsuena, ados-
turiko akordioen edukia agertuko da.

Era berean, kide orok beraren hitzartzearen trans-
kripzio osoa eskatzeko eskubidea du eta hala
jasoko da aktan edo kopia atxikiriko da bertan.

Bilkura bakoitzeko akta bileran bertan edo
hurrengo bileran onartu ahal izango da. Idazka-
riak sinatu behar ditu aktak, presidentearen
oniritziarekin. Idazkariak bitarteko elektronikoen
bidez igorriko dizkie Eskola-kontseiluko kideei,
eta horiek bide berberen bidez adierazi ahal
izango dute testuarekin ados dauden ala ez, onar
dezaten.

Aktak hurrengo eskola-kontseiluan onartu ohi
direnez, lortutako akordioen ziurtagiri bat eska
diezaiokegu idazkariari, hezkuntza-komunitate
osoari jakinarazteko.

AGINTALDIAK ZENBAT DENBORA IRAUTEN
DUEN ETA PLAZA HUTSAK NOLA BETE-
TZEN DIREN

Bi urtean behin, ordezkarien erdia berritzen da,
eta, horretarako, dagokion hauteskunde-proze-
sua egingo da.

Agintaldian baja ematen bada, ordezkoen artean
boto gehien lortu dituen hurrengo pertsonak
beteko du postua. Ordezkorik geratzen ez bada,
plaza hutsik geratuko da. Horregatik, komeni da
IGEek, hauteskunde-zerrendak egiterakoan,
berritu beharreko plazak baino hautagai gehiago
aurkeztea.

Agintaldiaren iraunaldia amaitu baino lehen
guraso-elkarteak izendatutako pertsonaren plaza
hutsik geratzen bada, guraso-elkarteak ordezkari
berri bat izendatuko du. Izendapena bi hilabeteko
epean egiten ez bada, egindako azken hautaketari
dagokion gurasoen ordezkaritzako ordezkoen
zerrendan lehenengo agertzen den pertsonak
beteko du postu hutsa.

Bestalde, hauteskunde-urteko uztailetik aurrera
gertatzen diren bajak ez dira beteko. Hauteskun-
deak egin arte hutsik geratuko dira plazak.

Eskola-kontseiluan ordezko gisa sartu diren
pertsona guztiei baja ematen zaie hauteskun-
de-prozesu bat gertatzen denean, hau da, haien
postua hauteskundeetara ateratzen denean.

1Shttps://www.euskadi.eus/contenidos/informacion/ctros_ee_organizacion_curso_pb/eu_def/adjuntos/2024-2025/ikasturteko_hasiera_24_25_Haur_Lehen.pdf

https:/www.euskadi.eus/contenidos/informacion/ctros_ee_organizacion_curso_pb/eu_def/adjuntos/2024-2025/ikasturteko_hasiera_24_25-Bigarren_ikastetxeak.pdf

6https://www.boe.es/boe_euskera/dias/2015/10/02/pdfs/BOE-A-2015-10566-E.pdf

Familiak eta guraso-elkartea Eskola-kontseiluan
Parte-hartzea hobetzeko gomendio batzuk

FAMILIAK ETA GURASO ELKARTEA ESKO-
LA-KONTSEILUAN

Familiek erabaki-organoetan parte hartzeak
hezkuntzaren kalitatea hobetzen laguntzen du.
Horregatik, oso garrantzitsua da familiok gure
ikastetxeko Eskola-kontseiluan parte hartzea.

Guraso-elkarteak ordezkari bat izenda dezake
zuzenean Eskola-kontseiluko berezko kide gisa,
hauteskunde-prozesuan parte hartu gabe, hitz
egiteko eta botoa emateko eskubidearekin, ikas-
tetxeko zuzendariari hautagaitzak aurkezteko
epea hasi baino lehen jakinarazita (bi urtean
behin), eta izendatutako pertsonaren izena adie-
razita. Izendapen hori egiten ez bada, ohiko hau-
teskunde-prozesuan beteko da plaza hori.

Guraso elkarteak hala erabakitzen badu, pertso-
na hori ordezka daiteke. Horretarako, Esko-
la-kontseiluko presidentearengana joko dugu,
ordezkoa nor den adieraziz. Bi hilabeteren buruan
IGEak ez badu ordezko hori izendatzen, azken
hauteskunde-prozesuari dagokion ordezkoen
zerrendan lehenengo postuan agertzen den hau-
tagaiak beteko du haren hutsunea.

Pertsona horren eginkizunetako bat Eskola-kon-
tseiluan familien parte-hartzea koordinatzea izan
daiteke. Hauen bozeramaile ere izan daiteke.
Garrantzitsua da familiak batera joatea eta Esko-
la-kontseiluan ahots bakarrarekin parte hartzea.

Guraso-elkarteak izendatutako pertsona hori ez
baduzue, gomendatzen dizuegu Eskola-kontsei-
luko familietako ordezkariak guraso-elkarteare-
kin biltzea, elkartearen ustez ikastetxearen fun-
tzionamendua hobetzeko garrantzitsuak diren
alderdiak jorratzeko.

Eskola-kontseiluan, gurasoen ordezkariek gai
kolektiboak edo banakakoak planteatuko dituzte,
ikastetxeko familia guztien ordezkaritza beren
gain hartzen dutelako. Inola ere ez dira norbera-
ren interesak sustatuko.

Hainbat aholku parte-hartzea hobetzeko

Aholku batzuk eman nahi dizkizuegu, parte har-
tzen laguntzeko eta zuen aholkulari lana errazte-
ko.

Eskola-kontseiluaren bilerak

Bilerak eraginkorragoak izateko, gure helburuak
lortzen lagun diezaguketen alderdi batzuk kon-
tuan hartzea komeni da.

Bileraren aurretik
+ Gai-zerrenda eta adostu edo eztabaidatu
beharreko dokumentazioa ezagutu.
+ Eskola-kontseiluko ordezkarien eta IGEaren
batzordearen arteko bilera planifikatu, gai-ze-
rrenda eta dokumentazioa edota Eskola-kon-
tseilurako nahiz bertako batzordeetarako
estrategiak aztertzeko.
* Egin litezkeen proposamenak prestatu eta,
behar balitz, horretarako aholkularitza bilatu.

Bileran bertan
« Iritziak argi eta motzean azaldu, beti gure
proposamenak laguntzeko dokumentazioa
aurkezturik.
+ Ez sartu polemika antzuetan, ezta liskar per-
tsonaletan ere.
* Beharrezkoa den guztia galdetu.
* Proposamen edo iritzi garrantzitsuenak
defendatzeko eskura dagoen dokumentazioa
aurkeztea.
* Gure esku-hartzea aktan jasotzea nahi
badugu, idatziz eramatea eta idazkariari
ematea komeni da.
+ Erabakiren bat hartzeko denbora luzeagoa
behar izanez gero, etenaldia eska dezakegu
bileran.

Bilera ondoren
* Lortutako akordioak jasotzen dituen ziurtagiri
bat eskatzea idazkaritzari, elkarteko batzordea-
1i eta ikastetxeko familiei horren berri eman
ahal izateko.
* Bilera eta horren emaitzak kolektiboki balioz-
tatu.
+ Eginiko ekarpenak eta adosturiko akordioak
jasota dituen aktaren ziurtagiria eskatu.

Proposamenak

Parte hartzeko orduan kontuan izan behar dugun
beste alderdi bat proposamenak egiteko dugun
gaitasuna da, hezkuntza-komunitateko kide
garen aldetik. Hona hemen gomendio batzuk,
modurik zehatz eta egokienean egin ahal izateko:

* Proposamena argi eta labur adieraztea.

+ Argi izatea proposamenari eusten dion argu-
dioa.

* Proposamenak idatziz aurkeztea.

« Jarriko diren trabak eta zailtasunak aztertzea,
gainerako parte-hartzaileen lekuan jarrita.

+ Kontraargudioak eta dokumentazio osagarria
prestatzea.

* Proposamen alternatibo negoziagarriak prest
izatea, maximoetan eta minimoetan oinarritu-
ta.

* Bileraren estrategia diseinatuta edukitzea:
atsedenaldiak eskatuko diren, puntua atzera-
tzea eskatuko den, horri uko egingo zaion.

Adostasunalk
Eskola-kontseilurik eraginkorrenak akordioak
lortzeko gai direnak dira. Garrantzitsua da ados-
tasunak lortzea, eta, horretarako, jarraibide
batzuk aurkezten dizkizuegu:
* Besteen planteamenduak entzutea.
+ Jarrera malguak mantentzea.
* Proposamen baten ondoren, estamentu guz-
tiak partzialki asebeteko dituzten formula
partzialak aurkitzen jakitea.
* Argi izatea parte hartzea erabakiak hartzean
aktiboki esku hartzea dela.

Komunikazioa

Eskola-kontseilu bateko ordezkarien betebeharre-
tako bat ordezkatzen dituzten pertsonei behar
bezalako informazioa ematea da. Garrantzitsua
da aurretik iritziak jasotzea, eta garrantzitsua da,
halaber, gertatutakoaren berri ematea eta zer
ondorio atera diren jakinaraztea.

Y -

>

“IGEak pertsona bat
1zenda dezake

Gainera, guraso-elkarte gisa, komeni da gure
bitartekoen bidez honako hauen berri ematea:
+ Eskola-kontseiluaren gai-zerrendako pun-
tuak.
* Guk hainbat punturen aurrean genuen jarre-
ra.
« Zer ondoriotara iritsi den.
+ Saioaren garapenari buruzko balorazioak.
+ Ebatzi gabe dauden gaiak.

Informazio gehiago nahi baduzue, IAPren espa-
rruan jantoki-batzordeak indartzeko prestatu
dugun "Eskola-jantokiko batzordeen funtziona-
mendu-eskuliburua" izeneko dokumentua azter
dezakezue.

/

Eskola-kontseiluko kide

1zateko,

/

D hauteskunde-prozesutik

1garo gabe”

d

Y

S

d.

14



Ohiko zalantzen erantzunak
Beste eskola-kontseiluak: EEK, udal eskola-kontseiluak

OHIKO ZALANTZEN ERANTZUNAK

Erabaki garrantzitsuak bakarrik irakasleen
klaustroan hartzen al dira?

Ez, jakina. Eskola-kontseiluari dagokio ikaste-
txearen bizitzaren konturik garrantzitsuenak
erabakitzea. Horregatik, familiak hezkuntzan
inplikatzea, parte hartzea eta beraien seme-ala-
ben hezkuntza hobetzeko adosturiko proposame-
nak aurkeztea garrantzitsua da.

Zenbat batzorde izan behar ditu Eskola-kontsei-
luak?

Nahitaezkoa den batzorde bakarra ekonomikoa
bada ere, ikastetxearen funtzionamendu egokia
bermatzeko beharrezkoak diren guztiak sor
daitezke. Gainera, ohikoa eta gomendagarria da
batzorde iraunkor bat izatea.

Nork egiten du gai-zerrenda?

Zuzendaritzari dagokio ohiko eta ezohiko bilkure-
tarako deialdiak erabakitzea, bai eta gai-zerrenda
finkatzea ere, gainerako kideen eskaerak kontuan
hartuta, baldin eta behar besteko aurrerapenare-
kin'? egin badira. Berriro ere, zuen AJAn jasotzea
gomendatzen dizuegu.

Eskola-kontseilu berezi baten deialdia eskatu
nahi baduzue, kontseiluburuari (zuzendariari)
idatziz egitea gomendatzen dizuegu, gutxienez
eskola-kontseiluko kideen herenak sinatuta.

Zer jaso behar da Eskola-kontseiluaren aktan?
Saio bakoitzeko akta jasoko da. Bertan bilerara
bertaraturikoen izenak, lekua eta iraupena ager-
tuko dira. Era berean, erabakiaren puntu nagu-
siak, bozketa-modua eta horien emaitza, akor-
dioetako edukiak eta, izatekotan, boto partikula-
rrak jasoko dira.

Izan al daiteke boto partikularrik? Zertarako
balio du?

Eskola-kontseiluko edozein kidek aktan jaso ahal
izango du hartutako erabakiari emandako
botoaren azalpena eta hori justifikatzen duen
arrazoia. Eskola-kontseiluaren akordio batekin
ados ez dagoela jasota geratzeko balio du.

Zer da boto haztatua?

Boto haztatuak batzordeko pertsonen pisua Esko-
la-kontseiluan duten bera izatea dakar. Batzorde
guztietan erabiltzen da boto haztatua.

L7https://www.boe.es/boe_euskera/dias/2015/10/02/pdfs/BOE-A-2015-10566-E.pdf

Presidentetza bertaratu ezin bada, nork beteko
du kargua?

Presidentea edo idazkaria bertaratu ezin bada,
kargu zaharrenak ordezkatuko du presidentea eta
gazteenak idazkaria. Partaide guztiek antzinata-
sun bera izanez gero, pertsonarik adinekoena edo
gazteena izango da.

Eta, quorumik ez bada?

Quorum-a izateko, zuzendaria, idazkaria (edo
euren ordezkariak) eta Eskola-kontseilua osatzen
duten kideen erdia da beharrezkoa

Nork erabakiko du bozketa, berdinketa kasuan?
Berdinketa kasuan, Eskola-kontseiluaren presi-
dentetzaren botoa izango da erabakigarria.

Noiz onartu behar dira Ikastetxearen Plana eta
Memoria?

Ikasturte hasierako ebazpenak epe batzuk ezar-
tzen ditu Eskola-kontseiluak onartutako bi doku-
mentuak Hezkuntza Ikuskaritzaren esku jartzeko
(urriaren amaiera). Beraz, zuzendaritzaren ardura
da Eskola-kontseilua deitzea eta familien
ordezkariei dagokion dokumentazioa behar
besteko denboraz ematea.

Eska al daiteke etenaldi bat ideiak argitzeko edo
gurasoen artean erabaki bateratu bat hartzeko?
Noski baietz. Uneren batean zalantzaren bat
izanez gero edo ideiaren bat argitu behar izanez
gero, edozein estamentuk eska dezake etenaldi
bat.

Nola onartuko ditugu Ikastetxeko Plana eta
memoria, ezagutzen ez baditugu?

Zuzendariak eztabaidagai izango den dokumenta-
zioa aldez aurretik eta haiek jaso ahal izateko
moduan bidali beharko die Eskola-kontseiluko
kideei.

Nola proposa ditzakegu Eskola-kontseiluan lan-
tzeko gaiak?

Hiru bide ditugu. Alde batetik, presidenteari
proposatu nahi dizkiogun gaiak aldez aurretik
helarazi diezazkiokegu.

Bestetik, Eskola-kontseiluko kideen herenak
ezohiko bilera deitzeko eska dezake.

Azkenik, saio berean, galde-eskeetan, etorkizune-
ko saio baterako gaiak proposa ditzakegu.

Eskola-kontseiluan gai pertsonalak plantea
daitezke?

Eskola-kontseiluak ez daude gurasoen ordezka-
riek gai pertsonalak proposatzeko, baizik eta inte-
res kolektiboak defendatzeko eta ikastetxeko
familia guztien ordezkaritza beren gain hartzeko.

Noiz egin behar dira Eskola-kontseiluaren bile-
rak?

Bilerak Eskola-kontseilua osatzen duten pertsona
guztiak bertaratzea errazten duen ordutegian
egin behar dira.

Eskola-kontseiluaren bileretara era ez presen-
tzialean parte hartu daiteke?
Bai, betiere ikastetxeko AJAren aurka ez badoa.

Eskola-kontseiluaren akordioak aurkara al
daitezke?

Bali, betiere, honako egoera hauetako batean: legez
kontrakoak badira, Eskola-kontseiluaren beraren
araudiaren aurkakoak badira, hezkuntza-araudia-
ren kontrakoak badira edo bertan parte hartzen
duten pertsonen nahiz ordezkatzen duten kolekti-
boaren interes eta eskubideen aurka eginez gero.
Eskola-kontseiluaren partaideek euren ardura
salbuetsi dezakete kontrako botoa edo abstentzioa
aktan jasota.

Zein da jarduera osagarrien eta eskolaz kanpoko
jardueren arteko aldea?

Jarduera osagarriak dira eskola-orduetan ikaslee-
kin egiten diren jarduera didaktikoak, ikaste-
txeak antolatzen dituenak eta ikasle guztientzat
nahitaezkoak direnak: gelatik kanpoko jarduerak,
barnetegiak, hezkuntza-kanpaina bereziak...

Eskolaz kanpoko jarduerak dira curriculumare-
kin lotura zuzenik ez dutenak, eskola-denboratik
kanpo egiten direnak eta parte-hartzea boronda-
tezkoa dutenak.

IGEak antolatzen dituen eskolaz kanpoko jardue-
rak Ikastetxearen Urteko Planean jasota egon
behar al dute?

Bai, Eskola-kontseiluak onartu behar ditu eta
Ikastetxearen Urteko Planean jasota egon behar
dute. Helburuetako bat irakastorduak osatzea eta
aberastea da.

Batzordeek erabakiak har ditzakete osoko bilku-
ra ordezkatuz?

Ez, batzorde batek ere ezin du osoko bilkura
ordezkatu.

Batzorde-iraunkorrean hartutako erabakiak
osoko bilkura batean berretsi behar dira?

Bai, ikastetxeko AJAan jasotakoaren arabera
Eskola-kontseiluak iraunkorraren esku uztea
erabaki duen gaiak ezik (gai hauek bigarren mai-
lakoak izaten dira). Gogoratu iraunkorreko botoak
haztatuak direla, hau da, sektore bakoitzak Esko-
la-kontseiluan duen pisuaren araberakoak.

Gurasoen estamentuak ezohiko Eskola-kontsei-
lua deitu dezake?

Ez, ezein estamentuk ezin du Eskola-kontseilua-
ren deialdi arrunta edo ezohikoa egin. Presiden-
tziak (zuzendaritzak) egiten du deialdia. Presi-
denteari Eskola-kontseilua deitzea eskatzeko,
kontseilarien herenaren babesa izan behar da.

Publiko egin dezakegu Eskola-kontseiluaren
akta? Nola jakinarazten zaizkie familiei Esko-
la-kontseiluaren erabakiak?

Ez, baina oso garrantzitsua da hartutako eraba-
kiak familiei jakinaraztea guraso-elkarteak
dituen ohiko bitartekoen bidez. Akta Eskola-kon-
tseiluko idazkariak eman behar die kontseilariei,
eta lortutako erabakien ziurtagiria eska
diezaiokegu idazkaritzari.

Eskola-kontseiluan ordezko gisa sartu diren
pertsonak berriro aukeratu edo izendatu behar
dira?

Bai, ikasturtean zehar kontseilari bat ordeztu
duten pertsonek kargua utziko dute hurrengo
hauteskundeetarako deia egiten denean, eta
beren postua hautapenera aterako da.

Ama eta irakaslea naiz ikastetxe berean. Aurkez-
tu naiteke Eskola-kontseilura?

Bai, noski, baina ez da gomendagarriena, inte-
res-gatazka sor baitezake. Nolanabhi ere, argi utzi
beharko dut zein estamenturen ordezkari izango
naizen.

Guraso-elkarteak Eskola-kontseiluan duen
ordezkariak ezin badu bilera batera joan, gura-
so-elkarteak beste ordezkari bat bidal dezake?
Ez, Eskola-kontseiluko kide batek ere ezin du
pertsona bat bidali haren ordez.

Botoa Eskola-kontseiluko beste kide baten esku
utz dezaket?

Ez, Eskola-kontseiluan ez dago boto-eskuordetza-
rik.

Irakasle batek eskola-kontseilu batera joan eta
botoa eman behar al du (edo behar al du) lanean
bajan dagoela?

Hezkuntza Sailak egoera horri buruz egiten duen
interpretazio juridikoaren arabera, Eskola-kon-
tseiluko kide hautatu duten irakasle batek ez du
organo horren bileretan parte hartu behar baja
medikoan dagoen bitartean. Gure ustez, pertsona
hori baja medikoan egonik, egoera horrek bere
jarduera profesional osoari eta bere funtzioei
eragiten die.

BESTE ESKOLA-KONTSEILU BATZUK: EEK,
UDAL-ESKOLA-KONTSEILUAK

Euskadiko Eskola Kontseilua

EEKa unibertsitatez kanpoko irakaskuntzaren
programazio orokorrean inplikatutako gizarte-
sektoreen partaidetzarako organo gorena da, baita
Eusko Jaurlaritzak hezkuntza-arloan proposatu

/

beharreko araudiari buruzko kontsulta eta
aholkularitzarako organo gorena ere.

Besteak beste, honako eginkizun hauek ditu:
EAEko irakaskuntza arautzen duten arauen
aurreko irizpenak egitea, irakaskuntza horren
egoerari buruzko txostena egitea eta bere ekime-
nez egindako beste txosten batzuk egitea.

41 kide dity, horien artean 3 ikastetxe publikoe-
tako gurasoen federazioek izendatuak.

Udal eskola-kontseiluak

Udal-eremuan unibertsitatez kanpoko irakas-
kuntzaren programazioan inplikatutako gizar-
te-sektoreen partaidetza-, kontsulta- eta aholku-
laritza-organoak dira.

EAEn gutxienez bi daude: Bilboko Udal Esko-
la-kontseilua eta Gasteizko Udal Kontseilua. Biek
dute ikastetxe publikoetako guraso-elkarteen
ordezkaritza.

+ 2/2006 Lege Organikoa, maiatzaren 3koa

+ 3/2020 Lege Organikoa, abenduaren 29koa.
-17/2023 Legea, abenduaren 2lekoa, Euskal Auto-
nomia Erkidegoko hezkuntzarena.

+ Sektore Publikoaren Araubide Juridikoari
buruzko 40/2015 Legea.

+ Apirilaren 15eko 82/1986 dekretoa Euskal Herri-
ko Ikastegi Publikoetako Gobernu Organoetako
kideak eta horien egitekoak arautzen dituena.

+ 3/1988 Legea, urriaren 28koa, Euskadiko Esko-
la-Kontseiluei buruzkoa.

+ 258/1996 dekretua, azaroaren 12koa, Euskal
Autonomi Elkarteko ikastetxe publiko ez-uni-
bertsitarioetan Ordezkaritza—Organo Gorena
hautatzeko eta partzialki berritzeko prozesua
arautzen duena.

+ 11/2007 dekretua, urtarrilaren 30ekoa, Euskal
Autonomia Erkidegoko ikastetxe publiko ez-uni-
bertsitarioetan Ordezkaritza Organo Gorena Hau-
tatzeko eta partzialki berritzeko prozesua arautu
duen Dekretua aldatzen duena.

+ 201/1993 dekretua, uztailaren 6koa, uskal Auto-
nomi Elkarteko unibetsitatez kanpoko ikaste-
txeetako ordezkaritza-organu gorenetan guraso
eta ikasleen partaidetzarako gutxienezko ehune-
koak zehazten dituena.

+ 2020ko urriaren leko Erabakia, Hezkuntza sail-
buruordearena, Antolamendu eta
Jarduera-Araudia onarturik ez duten Euskal
Autonomia Erkidegoko unibertsitatez kanpoko
ikastetxe publikoetako Ordezkaritza Organo
Gorenaren osaera ezartzen duena.

+ 201/2008 DEKRETUA, abenduaren 2koa, Euskal
Autonomia Erkidegoko unibertsitateaz kanpoko
ikastetxeetako ikasleen eskubideei eta betebeha-
rrei buruzkoa.

Ikastetxearen dokumentua

IKASTETXEAREN HEZKUNTZA-PROIEK-
TUA (IHP)

Dokumentu integral eta globala da, ikastetxearen ezauga-
rrien azterketa kontuan hartuta, ikastetxearen identitatea,
balioak, printzipioak eta helburuak identifikatzen dituena
eta horiek nola lortu adierazten duena.

IKASTETXEAREN HIZKUNTZA-PROIEK-
TUA

Hizkuntzen irakaskuntzarekin eta erabilerarekin lotutako
alderdi guztien plangintza jasotzen duen dokumentua da.
Ikastetxeko Hezkuntza Proiektuan jasotako ikaskun-
tza-prozesuan hizkuntzak irakasteko eta erabiltzeko
irizpideak garatzen ditu, eta Curriculum Proiektuan
hizkuntzen tratamendua zehazten du.

IKASTETXEAREN CURRICULUM
PROIEKTUA (ICP)

Ikastetxe bakoitzak bere testuinguruan garatzeko eta osa-
tzeko egiten duen curriculumaren osagaien plangintza da.
Gutxienez, honako zehaztapen hauek jaso behar ditu:
« [rakaskuntzako konpetentziak, helburuak eta edukiak,
ikasleen premietara egokituak, irakaskuntzaren alderdi
guztietan.
« Ziklo edo ikasturte bakoitzeko ebaluazio-irizpideen
zehaztapena, etapa bakoitza amaitzean gaitasunak
eskuratzeko gutxieneko mailak, eta ebaluazio- eta
mailaz igotzeko prozesuari buruzko erabakiak.
* Bere hizkuntza-proiektuaren curriculum-alderdiak.
« Irizpide pedagogikoak eta didaktikoak, aukera metodo-
logikoak eta curriculum-materialak zehaztea, ikastetxe-
ko irakasleen zereginaren jarraitutasuna eta koheren-
tzia bermatzeko.
« Hezkuntza-laguntzaren berariazko premia duten ikas-
leen tratamendu integralerako irizpideak, bai hezkun-
tza-premia bereziak dituzten ikasleak, bai banakako
gaitasun handiak dituztenak, bai hezkuntza-sisteman
berandu sartzen direnak.
« Aukerakotasunari eta curriculum-aniztasunari
buruzko erabakiak.
« Tutoretza-ekintzarako eta hezkuntza-orientazioa
garatzeko irizpideak.

ANTOLAKUNTZA ETA JARDUE-
RA-ARAUDIA (AJA)

Ikastetxe baten antolamendua eta funtzionamendua arau-
tzen duen dokumentua da. Honako alderdi hauek jasotzen
ditu: hezkuntza-komunitateko sektoreek parte hartzeko
bideak, bizikidetza-araudia, ikastetxearen antolaketa eta
kudeaketa, baliabide eta material didaktikoak, komunika-
zioa eta informazioa, autobabes-plana.



IKASTETXERAREN URTEKO PLANA
(IUP)

IUPk honako hauek izan behar ditu gutxienez:

« Irakaskuntza-jardueren programa.

+ Jarduera osagarrien eta eskolaz kanpoko jardueren
programa.

+ Urteko kudeaketa-programa.

« IUPren garapenaren eta ikastetxearen funtzionamen-
duaren jarraipena.

2024-25 ikasturtea antolatzeari buruzko Ebazpenak
adierazten duen bezala, IUPren jarraipena ahalik eta
parte-hartze handienarekin egiteko, hezkuntza-komu-
nitateko estamentuek osatutako batzorde bat sor daite-
ke, eta Eskola-kontseiluari ikasturtearen erdialdean
gutxienez behin eman horren berri.

IKASTETXERAREN URTEKO PLANA
(IUP)

Ikasturte bateko jardueraren datuak eta emaitzak jasotzen
dituen dokumentua da, eta aldi horretan egindako jarduera
guztiei buruzkoa da.

IKASTETXEAREN ELKARBIZITZA
PLANA

Ikastetxe guztiek izan behar dute Bizikidetza plan bat. Bere
lehentasunezko helburuetako bat Bizikasi garatzea da,
besteak beste, balizko jazarpen-kasuak goiz prebenitzera
eta, beharrezkoa izanez gero, kaltetutako harremanak
lehengoratzera bideratutako ekimena.®

HEZKIDETZA-PLANA

TIkastetxe guztiek hezkidetza-plan bat izan behar dute, eta
hezkuntza-antolamenduko dokumentuek (IHP, AJA, Biziki-
detza Plana...) berdintasuna eta hezkidetza sustatzeko eta
emakumeen aurkako indarkeria matxistari aurre egiteko
helburuak eta jarduerak jaso behar dituzte.

Gainera, klaustroko hezkidetza-arduradunak hezkide-
tza-arduraduna izan behar du BAT taldean (Bizikasi),
Eskola Kontseiluan.

IKASTETXEAREN PROIEKTU DIGITALA

'https://bizikasi.euskadi.eus/eu/inicio

Ikastetxe guztiek izan behar dute Ikastetxearen Plan Digi-
tal bat. Tresna horrek hezkuntza-baliabide digitalen erabi-
lera bultzatu eta sustatu behar du, bai irakaskuntza- eta
ikaskuntza-prozesuan, bai ikastetxea kudeatzeko gaine-
rako prozesuetan. [HPn, zuzendaritza-proiektuan eta
urteko planean integratuko den tresna izan behar du.
Proiektu hori urtero egokitu eta berrikusi behar da. Horre-
tarako, digitalizazio-batzordeak urteko ebaluazioa eta IUPn
datorren ikasturterako aurreikusitako neurriak egingo
ditu.

HEDATZE PROIEKTUA

Ikastorduak berrantolatzeko proiektu bat da, Derrigorrezko
Bigarren Hezkuntzako ikastetxeei zuzendua. Bi ikasturte-
ko iraupena du. Horietako bakoitza amaitzean, ebaluazio
bat egingo da, proiektuan aurreikusitako helburuen
lorpen-maila neurtzeko.

Klaustroak, Eskola-kontseiluaren gehiengo osoak eta
familiek eta ikasleek onartu beharko dute proiektua, argi
gera dadin hezkuntza-komunitate osoaren inplikazioa
duen ikastetxe-proiektua dela.

ERALDATZEN PROGRAMA

Hautatutako ikastetxeen eta Hezkuntza Sailaren artean
garatu beharreko programa-kontratua da. Helburua esko-
la-arrakasta hobetzea eta bizitzarako gaitasunen gara-
pen-maila handitzea da, ikasleekin planteamendu inklusi-
bo batetik esku hartuz.

Programa-kontratu hori ez da derrigorrezkoa ikastetxeen-
tzat, eta gutxienez klaustroaren % 60ren konpromisoa izan
behar du.

OOG-AREN BILERETARAKO GUTXI GORABEHERAKO GIDA

1.BILERA « Ikastetxearen Urteko Plana onartzea (irakaskuntza-,
(IRAILA/URRIA) prestakuntza- eta eskolaz kanpoko jardueren plana, etab.)
 Aurreko ikasturteko memoria onartzea, ikasturtea amai-
tzean egin ez bada.
+ Kultura- eta kirol-jardueretan eta beste erakunde batzue-
kiko lankidetza-harremanetan parte hartzeko irizpideak
definitzea.
* Proiektuak edo planak onartzea, hala badagokio.
« Ikasleak onartzeko irizpideak ezartzea (zonifikazioa,
OOGaren puntuazioa, etab.)

2.BILERA « [kastetxearen Urteko Planaren jarraipena egitea.
(OTSAILA/MARTXOA) + 1. eta/edo 2. ebaluazioaren emaitzak aztertzea eta hobe-
kuntza-planak ezartzea, beharraren arabera.
+ Instalazioak berritzeko beharrak aztertzea eta dagozkion
eskaerak egitea.
« Jantokiaren funtzionamendua ebaluatzea (menua balo-
ratzea, enpresa kudeatzaileari eta Hezkuntza Administra-
zioari hobekuntza-proposamenak egitea, etab.)

3.BILERA Ikasturtea ebaluatzea eta memoria onartzea, hala badago-
(MAIATZA/EKAINA) kio.
+ 2. eta/edo 3. ebaluazioen emaitzak aztertzea eta hobe-
kuntza-planak ezartzea, hurrengo ikasturterako beharra-
ren arabera.
- Kanpoko ebaluazioen emaitzak aztertzea (baldin badau-
de) eta hobekuntza-planak ezartzea, beharraren arabera.
« I[kastetxearen ordutegia eta egutegia onartzea.
« Ikastetxearen etorkizuneko proiektuak eta planak
programatzea eta, hala badagokio, onartzea.
* Curriculuma garatzeko material didaktikoen eta baliabi-
deen programaren antolamendu- eta funtzionamendu-ja-
rraibideak onartzea.

25



~ O
PUBLIKOA
DA

Parte hartu
eta erabaki!

Eskola-kontseilua ebaluatzeko eta hobetzeko tresna

Euskal Eskola Publikoan hezkuntza-komunitatearen parte-hartzean oinarritutako gobernantza-eredu baten aldeko apustua egiten
dugu. Denon artean eraikitzen dugu nahi dugun eskola. Eskola-kontseilua, parte hartzeko eta erabakiak hartzeko organo gorena den

aldetik, eskola-eredu hori gauzatzeko espazioa da.

Orain, eskola-kontseilu berriak eratuko direnez, eta Euskal Eskola Publiko demokratikoago eta parte-hartzaileago baterantz urratsak
emateko helburuarekin, zuen eskola-kontseilua ebaluatzeko eta hobetzeko tresna bat proposatzen dizuegu. Nola zaudete esparru
horietako bakoitzean? Zer konpromiso hartzen duzue ikasturte honetan?

1.0inarrizko printzipio gisa, aktiboki eta erregulartasunez
sustatuko dugu hezkuntza-komunitatearen parte-hartzea, eta,
bereziki, normalean parte hartzen ez duten edo egoera ahulean
dauden kideena.

Proposamena: eskola-kontseiluak araudia betetzeko izapide
hutsa ez direla bermatzeko neurriak adostuko ditugu AJAn.

el | | | | ]o

Zein mailatan dago gure ikastetxea arlo honetan?

2.Partaide guztien ordutegia kontuan hartuta deituko ditugu
bilerak.

Proposamena: kontziliazioa erraztuko dugu, zaintza bezalako
neurriekin.

el | | | ]

Zein mailatan dago gure ikastetxea arlo honetan?

3.Informazio guztia behar besteko aurrerapenarekin eta pertso-
na guztiek ulertzeko moduan emango dugu.

Proposamena: dokumentu konplexuenen bertsio eleanitz pedago-

gizatuak egin ditzakegu.

O dHEEEED ©

Zein mailatan dago gure ikastetxea arlo honetan?

4.Estamentuen proposamenak aktiboki entzungo ditugu, eta
benetako eztabaida sustatuko dugu.

Eskola-komunitateak gure ikastetxeko proiektuak aberastu eta
hobetuko dituzten proposamenak izan ditzake.

CdHEEEED ©

Zein mailatan dago gure ikastetxea arlo honetan?

5.lkastetxeko estamentuei kontsulta egingo diegu beharrezkoa
den guztietan.

Proposamena: erabakia hartu aurretik, kontsultak egin ditzakegu
tresna digitalen edo inprimatuen bidez.

O dHEEEED ©

Zein mailatan dago gure ikastetxea arlo honetan?

6.Aldez aurreko prestakuntza-bilerak egingo ditugu, formalak
(iraunkorra, batzordeak) zein informalak (zeregin zehatzak
dituzten lantaldeak, foroak...), behar besteko aurrerapenarekin.
Horrela, zereginak eginda iritsiko gara eskola-kontseiluetara.

CdHEEED ©

Zein mailatan dago gure ikastetxea arlo honetan?

7.Pertsonak eroso eta integratuta sentitzeko lan-espazio abegi-
korrak sustatuko ditugu.
Proposamena: kide berriak hartzeko gida bat egin dezakegu.

CdHEEEED ©

Zein mailatan dago gure ikastetxea arlo honetan?

8.1zan gaitezen eraginkorrak, inork ez du denbora soberan.
Proposamena: gai-zerrenda egituratu bat prestatuko dugu puntu
bakoitzerako zehaztutako denborekin, bilerak beharrik gabe
luzatu gabe, mundu guztiak hitza berdintasunez erabiltzen duela
Ziurtatuz, eta abar.

O dHEEEED ©

ZZein mailatan dago gure ikastetxea arlo honetan?

9.Aktan jasoko ditugu hartutako erabakiak, eta ahalik eta
azkarren helaraziko dizkiegu parte-hartzaileei.
Garrantzitsua da parte-hartzaileek argi izatea hartutako erabakiak.

Zein mailatan dago gure ikastetxea arlo honetan?

10.Hartutako erabakien berri emango diogu hezkuntza-komuni-
tateari.

Proposamena: ohiko komunikazio-tresnak erabiliko ditugu
hezkuntza-komunitateari hartutako erabakien berri emateko.

O dHEEEED ©

Zein mailatan dago gure ikastetxea arlo honetan?

